
UValjevu je odigran turnir petnaeste kategorije.
Ono što ga je činilo posebno primijetnim u ša-
hovskom svijetu bilo je učešće Anatolija Kar-

pova, koji inače rijetko igra. Njegovo ime je magnet
i za gledaoce i za medije. Drugo jako ime bio je Kiril
Georgijev, vrlo jak igrač već godinama. Bili su tu i
Predrag Nikolić i Suat Atalik. Nikolić je ponovo u
formi i ponovo je u top-100 u svijetu (U top-100
ušao je i Borki Predojević). Ataliku, ”bivšem” Bos-
ancu, je ovo treći turnir u seriji za mjesec i po dana
što je izuzetno naporno. Najmlađi učesnik, Izraelac
Roiz, bio mi je mala nepoznanica. Domaćin je imao
tri predstavnika mđu kojima se našao i lokalni inter-
majstor Stojanović.
Roiz i Atalik su ”prvi prošli kroz cilj” sa po šest poena
iz devet partija da bi kasnje u razigravanju Roiz
izašao kao pobjednik. Karpov je završio kao treći
sa jednom izgubljenom partijom upravo protiv po-
bjednika turnira. Nikolić je sakupio pet poena,
prema očekivanju, a ”domaćin” Stojanović je zabil-
ježio jednu pobjedu koje će se dugo sjećati. Evo te
partije:

Stojanović - Georgijev
1. Sf3 Sf6 2. c4 e6 3. Sc3 d5 4. d4 dxc4 5. Da4+
(Više se igra 5.e4 i 5.e3.) 5... c6 6. dxc4 b5 7. Dd3
Sbd7 8. a3 (8.e4 i 8.g3 su glavni pravci u ovom
otvaranju, ali odigrani potez je takođe interesantan.

Važan dio pripreme crnog generalnog plana c6-c5
je b5-b4 i bijeli se priprema za to.) 8... Lb7 (8... b4
9. axb4 Lxb4 10. e4 Lb7 je uobičajeni redosljed
poteza u ovoj poziciji) 9. e4 b4 10. axb4 Lxb4 11.
e5 Sd5 12. Ld2 (Crni lovac na b4 je važan za
odbranu i bijeli je zainteresovan za izmjenu.) 12...
c5 13. Le2 h6 (13... O-O 14. Sg5 g6 15. O-O
ostavlja mnogo rupa oko crnog kralja) 14. O-O O-O
15. Ld1!? (Bijeli lovac nalazi dijagonalu koja više
obećava) 15... Se7 16. Lc2 Sf5 17. d5! Lxc3 18.
Lxc3 Lxd5 19. Sd2 Sb6 20. Ta5 De7 (bijeli ima
kompenzaciju za žrtvovanog pješaka ali mora nešto
preduzeti prije nego što crni topovi uđu u igru) 21.
g4!? Dg5 22. h3 c4? (Ovaj potez čini crna polja
preslabim. Inače je teško zaštitii kraljevo krilo od
perfektno koordiniranih bijelih figura. 22... h5! 23.
Se4 Dg6 sa idejom vraćanja pješaka je bilo bolje.)
23. De2 Se7 24. f4 Dh4 25. Kh2 Sc6 26. Taa1 a5
27. Se4 (Bijeli postiže punu kordinaciju. 27... Sd7
28. Sf6+! Sxf6 29. exf6 g6 (Raznobojni lovci obično
su u korist strane sa inicijativom. Crni se u sljedećoj
fazi ne brani perfektno, ali pod pritiskom čak i najjači
igrači prave greške.) 30. Tad1 a4? (Crni sprečava
neugodni potez La4. Tfe8 je otpornije, sprečavajući
f5.) 31. f5! gxf5 32. gxf5 Kh8 33. Le1! Dg5 34. h4!
(Crni je prinuđen da uzme “otrovnog” pješaka na f6,
poslije čega je kraj blizu.) 34... Dxf6 35. fxe6 Dxe6
36. Lc3+ f6 37. Dxe6 Lxe6 38. Td6 Sd8 (Svi su po-

tezi
crnog sasvim forsirani... Sada Txf6! osvaja ”ofi-
cira”.) 39. Lxf6+?! Kg8 40. Tg1+ Kf7 41. Lc3?!
(Zbog nepreciznosti bijelog crni sada može da
izbjegne momentalnu odluku putem Ke8!
Međutim)...41... Ke7? 42. Lb4! Tf2+ 43. Kg3 Txc2
44. Td2+ Ke8 45. Txc2 Tb8 46. Lc3 Tb3 47. Ta1
Ld7 48. Kf4 Se6+ 49. Ke3 Ke7 50. Tg2 h5 51. Tg6
Le8 52. Th6 Sc7 53. Te1 Se6 54. Kd2 Tb6 55.
Th7+ Crni gubi još materijala... 55... Lf7 56. Tf1
Sd8 57. La5 Txb2+ 58. Kc1 a3 59. Lxd8+ Ke6 60.
Thxf7 c3 61. Ta7 a2 62. Tf6+ Kd5 63. Tfa6 (Dobra
igra Stojanovića. Kiril Georgiev je potcijenio napa-
dački potencijal bijelog.) 1-0

Neke godine nakon Drugog
svjetskog rata Safiji javiše da
dođe u Upravu grada, te ona

tamo preuze momčića o kojem će se
brinuti, uz nadoknadu. Bijaše to Šerif
od Rogatice, koji je u Sarajevu
upisan u Zanatsku školu. Idući prema
kući na Vratniku, Safija upita Šerifa:
«Koga imaš od svojih?»
- Oca nemam, poginuo u
partizanima, a mati se preudala
daleko, te ja ostao s amidžom
Šahbazom. Ali, moj amidža je dilber
i pomalo bekrija.
- Ma, šta to pričaš, Šerife?
- Znaš, teta Safija, moj amidža ima
prilično godina, ali haju ga mnoge
cure, pa i žene, a i on haje njih...
S blagim osmijehom na usnama i u
očima Safija na to klimnu glavom, te
uđoše u njenu avliju. Narednih dana
Safija pokaza Šerifu gdje je najbliži
granap, pa ga preko Baščaršije
odvede do Zanatske škole, a peti
dan po dolasku Šerifu poče nastava.
Jednoga dana nastavnica mater-
njeg jezika zadade učenicima da
opišu nekog svog bliskog, te Šerif
opisa amidžu Šahbaza: „... Moj
amidža Šahbaz je visok, širokih
ramena, lijep je, ima fine brkove,
omiljen je među svijetom...“ pisalo je
u Šerifovom zadatku, za koji je dobio
čistu peticu, kojom se pohvalio Safiji.
- Pročitaj mi taj zadatak, veli Safija.
I – Šerif poče da čita...
- Sviđa mi se tvoje pisanje, kaza
Safija nakon čitanja, ali u zadatku,
Šerife, ti ne napisa ono što si meni
reko da ti je amidža dilber i bekrija...
- Znaš šta, teta Safija, nezgodno mi
bilo da napišem, bojao sam se da će
mi se smijati drugovi, a i nastavnica,
ako budem u razredu čitao zadatak...
Šerif u školi i dalje dobivaše petice i
pohvale, a jednog dana u Sarajevo
stiže njegov amidža. Šerif mu se
obradova, a ni Safiji ne bi mrsko.
Amidža reče da će ostati u Šeheru
dva-tri dana, ali prođoše dvije hefte,
a on se ne vrati u Rogaticu. Svake
večeri nakon što Šerif ode da spava,
Safija i amidža guguću. Ali, jednom
kad se rano spusti gusti mrak, Safija
veli Šerifu: «Dođe noć, a ne dođe
tvoj amidža...»
- Rekoh ja tebi, teta Safija, da je moj
amidža dilber i bekrija. A ti, teta, imaš
pravo da se ljutiš...
U gluho doba noći i Safija i Šerif čuše
kucanje u vrata, te Safija odleti da
otvori. Šahbaz nasmijan uđe u kuću,
a Safija sakri svoj smiješak, te se
razleti da amidži Šahbazu na svoj
način zgotovi akšamluk. Šerif se u
svom krevetu rahat okrenu na drugu
stranu.

***
Turcizam dilber kao imenica znači:
dragan, ljubavnik, miljenik. Kao
pridjev dilber znači: lijep, lijepa,
zanosan, zanosna (dilber Anđelija).
U turskom dilber znači potpuno isto
što i u nas, a ako bismo imenicu
dilber bukvalno preveli sa perzijskog,
glasila bi – srconoša, jer na
perzijskom dilber je srce, a burden –
nositi.

Roiz iznenadio
favorite

Rješenje:1.Kd1 Kf1 2. De1 + mat

